Abendualdian-1

Zatoz, bai, zatoz, Jauna,
zatoz laster, zatoz umoretsu.
Zatoz, zain eta urduri gaituzu.
Zatoz arin, zatoz, ez luzatu,
zatoz airean.

Mundua hotz dago, hotz.
Arima berotu ezin,
gizakiok ez gara senide,
mundua hotz dago, ez da maite.

Ilun trinkoan galdurik,
bakerik gabe, funtsa ezin ikusirik;
halere, badu esperantza apurrik, bila dabil,
bila, Jauna, zu nola ikusiko.

Munduak bizia du falta,
munduak argia du falta,
munduak zerua du falta
Munduak zu zaitu falta.

